
Median upah bulanan 
pekerja formal RM2,600

Meningkat 8.3 peratus 
pada Mac 2023 mengikut 
Laporan Statistik Upah 
Pekerja (Sektor Formal)

M
edian upah bulanan bagi pe-
kerja formal warganegara 
yang dicatatkan pada Mac 
2023 ialah RM2,600 me-

ningkat 8.3 peratus berbanding 
RM2,400 bagi tempoh sama tahun le-
pas, menurut Laporan Statistik Upah 
Pekerja (Sektor Formal) Suku Tahun 
Pertama 2023.

Ketua Perangkawan, Datuk Seri 
Dr Mohd Uzir Mahidin berkata, 
laporan yang dikeluarkan 
Jabatan Perangkaan (DOSM) 
itu menunjukkan bilangan pe-
kerja formal yang dicatatkan 
pada Mac 2023 seramai 6.45 
juta orang.

“Pekerja formal lelaki me-
rangkumi 55.5 peratus atau seramai 
3.58 juta orang daripada keseluruhan 
pekerja formal warganegara dengan 
median upah RM2,664 sebulan. 

“Pekerja formal perempuan pula 
membentuk 44.5 peratus atau 2.87 juta 
dengan median upah bulanan 
RM2,545,” katanya dalam sidang akh-

Rafizi (tengah) 
bersama Mohd 
Uzir (kanan) dan 
Ketua Setiausaha 
Kementerian 
Ekonomi, Datuk 
Nor Azmie Diron 
melancarkan 
Laporan Statistik 
Upah Pekerja 
(Sektor Formal) 
Suku Tahun 
Pertama 2023 pada 
Jumaat.

bar selepas pelancaran laporan 
oleh Menteri Ekonomi, Rafizi Ramli 

pada Jumaat.
Pekerja formal merujuk kepada in-

dividu yang bekerja di bawah kontrak per-
khidmatan atau latihan perantisan bermaji-
kan serta menerima ganjaran untuk kerja 
yang diselesaikan.

Mohd Uzir berkata, laporan itu ber-
dasarkan data daripada Kumpulan 
Simpanan Wang Pekerja (KWSP) dan 
Pertubuhan Keselamatan Sosial (Perkeso) 

dan tidak mengambil kira sebahagian be-
sar gaji sektor awam.

Beliau berkata, kaum Cina memperoleh 
median upah bulanan tertinggi pada Mac 
2023 sebanyak RM4,000, diikuti India 
(RM2,500), bumiputera (RM2,200) dan lain-
lain (RM2,000).

Upah mengikut kumpulan umur pula, 
median upah bulanan tertinggi pada Mac 
2023 direkodkan oleh pekerja formal ber-
umur 45 hingga 49 tahun dan 40 hingga 
44 tahun masing-masing RM3,500.

PUTRAJAYA - Menteri Ekonomi, 
Rafizi Ramli melahirkan rasa ke-
bimbangan apabila Laporan 
Statistik Upah Pekerja Sektor 
Formal Suku Tahun 2023 menunjuk-
kan sebahagian besar rakyat di-
bayar gaji yang rendah.

Menurutnya, sebanyak 82 pe-
ratus daripada 6.46 juta pekerja 
formal bergaji kurang dari RM5,000 
sebulan manakala 35 peratus di-
bayar RM2,000 ke bawah.

“Sekiranya tiada dasar campur 
tangan dalam penentuan gaji, kami 
bimbang kecenderungan gaji per-
mulaan tidak akan jauh beza de-
ngan gaji minimum sekarang 
RM1,500,” katanya.

Beliau berkata, gaji permulaan 
untuk pekerja lepasan ijazah se-
patutnya lebih tinggi bagi menjarak-
kan daripada gaji minimum.

“Gaji minimum RM1,500 ini ada-
lah sebenarnya untuk pekerja yang 
tidak berkemahiran,” ujar beliau.

Jelas Rafizi, berdasarkan statis-
tik dapatan awal menunjukkan ia 
sebenarnya mengherot ke bawah 
merapat gaji minimum.

“Paras gaji minimum itu telah 
diguna sebagai rujukan untuk mem-
bayar terutama lepasan ijazah dan 

pekerja berkemahiran yang muda,” 
jelasnya.

Menurut beliau, fenomena ter-
sebut memerlukan dasar segera 
untuk diperbetulkan.

“Kita yakin memang ada masa-
lah gaji. Ia bukan cakap-cakap saja. 
Sekarang ia boleh disahkan oleh 
data lebih enam juta pekerja,” me-
nurutnya.

Ujar Rafizi, mesyuarat Dasar 
Gaji Progresif Isnin ini akan mem-
bentangkan jalan tengah yang boleh 
dilaksana secara praktikal selain 
mendapat sokongan majikan.

“Terdapat banyak model yang 
berlainan mengikut negara tertentu 
dan pihak majikan telah memberi 
maklum balas menerusi sesi libat 
urus sebelum ini,” katanya.

Tambah beliau, kerajaan perlu 
memperuntukkan sejumlah wang 
setiap tahun untuk kenaikan gaji 
khususnya sektor swasta. 

“Sebelum ini kerajaan hanya 
menaikkan gaji sektor awam dan 
swasta tidak dapat apa-apa kerana 
tiada sebarang dasar.

“Ia memerlukan satu per-
setujuan oleh kerajaan untuk mem-
buat peruntukan setiap tahun dan 
ini akan dibincangkan,” tambahnya.

Sebahagian besar rakyat dibayar 
gaji rendah - Rafizi PUTRAJAYA - Kelantan, Perlis dan Sabah men-

catatkan median upah sektor formal terendah 
berbanding negeri lain.

Bagaimanapun, Statistik Upah Pekerja Suku 
Pertama Sektor Formal yang dikeluarkan oleh 
Jabatan Perangkaan Malaysia (DOSM) me-
nunjukkan upah bulanan ketiga-tiga negeri ter-
sebut meningkat saban tahun. 

Ketua Perangkawan, Datuk Seri Dr Mohd 
Uzir Mahidin berkata, upah bulanan pada Mac 
di Kelantan adalah RM1,600 meningkat 14.3 
peratus.

“Peningkatan sebanyak 16.2 peratus di-
rekodkan di Perlis menjadikan kadar upah 
bulanan di negeri itu RM1,627 sementara Sabah 
pula meningkat 13.7 peratus dengan kadar upah 
RM1,782,” katanya.

Beliau berkata, pekerja sektor formal di 
Kuala Lumpur pula menerima upah bulanan 
tertinggi iaitu RM3,927 sebulan. 

Ia diikuti oleh Selangor RM2,964 dan Pulau 
Pinang RM2,627.

“Dari segi taburan upah pada Mac, se-
banyak 34.8 peratus daripada pekerja formal 
menerima pendapatan di bawah RM2,000 na-
mun peratusan ini menurun daripada 40.2 pe-
ratus yang direkodkan pada bulan Mac tahun 
lalu,” jelasnya.

Beliau berkata, ia berkemungkinan kesan 
daripada kenaikan kadar gaji minimum mulai 
Mei 2022. 

“Pada masa yang sama, kira-kira 5.2 peratus 
pekerja formal warganegara menerima upah 
tertinggi iaitu RM15,000 dan ke atas,” ujarnya.

Upah di Kelantan terendah tapi meningkat

Mohd Uzir membentangkan Laporan Statistik 
Upah Pekerja (Sektor Formal) Suku Tahun 

Pertama 2023 di Jabatan Perangkaan Malaysia, 
Putrajaya pada Jumaat.

Sungguhpun begitu ujar Mohd Uzir, nisbah 
upah antara kumpulan penerima upah tertinggi 
dan terendah menggambarkan penerima upah 
di kelas yang tertinggi menerima lebih daripada 
enam kali ganda upah berbanding penerima 
upah di kelas terendah.

“DOSM akan terus mengukuhkan pe-
nyusunan dan penghasilan statistik gaji dan 
upah dalam pelbagai dimensi yang diperlukan 
bagi menghasilkan maklumat yang lebih ber-
tepatan masa” tambah beliau.

Upah pekerja suku pertama 
sektor formal oleh DOSM

1.	 Kaum Cina mendahului median upah 
bulanan tertinggi iaitu RM4,000, India 
RM2,500, bumiputera RM2,200 dan 
lain-lain etnik RM2,000.

2.	 Pekerja formal lelaki menerima median 
upah bulanan RM2,664 berbanding 
pekerja perempuan RM2,545.

3.	 Pekerja berumur 40 hingga 49 tahun 
merupakan kumpulan yang mendapat 
upah tertinggi iaitu RM3,500 sebulan.

4.	 Pekerja di sektor perlombongan dan 
pengkuarian menerima median upah 
bulanan pada Mac 2023 tertinggi, 
RM7,500; manakala sektor pertanian 
terendah dengan median upah 
bulanan RM1,900.

5.	 Kuala Lumpur, Selangor dan Pulau 
Pinang mencatatkan median upah 
tertinggi.

6.	 Kelantan, Perlis dan Sabah merekodkan 
median upah terendah.

7.	 Bilangan pekerja formal mencatatkan 
6.45 juta orang.

8.	 Median upah meningkat tahun ke 
tahun kepada RM2,600.

9.	 10. 2 peratus pekerja berada di bawah 
paras gaji minimum RM1,500.

